
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
স্বয়ংবরা

 আমি গম্ভীরভাবে বললুম কলম্বস আমেরিকা আবিষ্কার করেছিলেন।

 মেম বললেন সে অন্য লোক। এঁরা আমেরিকায় থেকেও কিছু আবিষ্কার করতে পারেন নি। দেশটা একদম শুখিয়ে গেছে, মেথিলেটেড স্পিরিট ছাড়া কিছুই মেলে না। তাই এঁরা দেশত্যাগী হ'য়ে খাঁটী জিনিসের সন্ধানে পৃথিবীময় ঘুরে বেড়াচ্ছেন।

 জিজ্ঞাসা করপুম - এঁরা বুঝি মস্ত স্পিরিচুয়ালিষ্ট?

 মেম বললেন—ভেরি।

 এমন সময় ঢ্যাঙা সায়েবটা চোখ মেলে কটমট ক'রে চেয়ে আমার দিকে ঘুষি তুলে বললে—ইউ-ইউ গেট আউট কুইক। বেঁটেটাও হঠাৎ হাত-পা ছুড়তে শুরু করলে।

 আমি আমার লাঠিটা বাগিয়ে ধ'রে ঠক ঠক ক'রে ঠুকতে লাগলুম। মেমসায়েব বিছানা থেকে তাঁর পালক-মোড়া চটিজুতো তুলে নিয়ে ঢ্যাঙার দুই গালে পিটিয়ে আদর ক'রে বললেন ইউ পগ্, ইউ পগ্। বেঁটেটাকে লাথি মেরে বললেন—ইউ পিগ, ইউ পিগ। দুটোই তখনই আবার হাঁ ক’বে ঘুমিয়ে পড়ল। মেম তাদের বুকেব ওপর এক-এক পাটি চটি রেখে দিয়ে স্বস্থানে ফিরে এসে
বললেম- ভয় নেই বাবু ৷

	        এই পাতাটি অন্য কোনো ভাষায় উপলব্ধ নয়।

